
O NEOSTVARENOJ ZELJI SAMUELA ELAZARA
O OSNIVANJU MUZEJA ZDRAVSTVENE
KULTURE U BOSNI I HERCEGOVINI

Apstrakt: U radu se govori o ideji i pokusajima osnivanja muzeja
zdravstvene kulture u Sarajevu od strane Samuela Elazara, velikog po-
znavaoca i sakupljaca dokumentacionog materijala posvecenog historiji
zdravstvene kulture, posebno u Bosni i Hercegovini, iz ¢ega je proizasla
njegova ideja o opravdanosti osnivanja muzeja zdravstva.

Kljucne rijeci: BiH, muzej zdravstvene kulture, Samuel Elazar, Sara-
jevo

Abstract: The paper discusses the idea and attempts to establish the
Museum of Health Culture in Sarajevo by Samuel Elazar, a great expert
in and collector of documentary material dedicated to the history of
health culture, especially in Bosnia and Herzegovina, which gave rise to
his idea of establishing the Museum of Health.

Keywords: BiH, Museum of Health Culture, Samuel Elazar, Sarajevo

Ubrzo nakon $to su sredstva informiranja obavijestila nasu javnost da
¢e se graditi dva nova paviljona na podrucju Vojne bolnice u Sarajevu
(hirurski odjeli), mr. ph. Samuel Elazar oglasio se ¢lankom s idejom da
se prostor stare Vojne bolnice u Sarajevu' pretvori u muzej zdravstvene
kulture Bosne i Hercegovine. S ovom idejom obratio se Univerzitetskom
medicinskom centru, Gradskom zavodu za zastitu spomenika kulture u
Sarajevu, Nau¢nom drustvu za istoriju medicine, stomatologije, farmacije
i veterine Jugoslavije (Sekcija za Bosnu i Hercegovinu), Drustvu ljekara
Bosne i Hercegovine i Farmaceutskom drustvu Bosne i Hercegovine.

1 Turska vojna bolnica, sagradena 1866. godine u Sarajevu.

Mr. ph. Samuel Elazar smatrao je da se ne bi smjelo dozvoliti rusenje
ove najstarije bolnicke ustanove u nasoj zemlji. Zgrada je po svojoj loka-
ciji, okolnom ambijentu, unutradnjem uredenju, adaptivnim moguéno-
stima i zdravstvenom kontinuitetu najbolje odgovarala namjeni muzeja
zdravstvene kulture Bosne i Hercegovine, a istovremeno bi tu mogao
biti i dom zdravstvenih radnika BiH. U basti ove zgrade mogao bi se
urediti botanicki vrt s ljekovitim biljem, a studenti bi tu mogli obavljati
dio prakti¢nih vjezbi.

Samuel Elazar bio je veliki poznavalac i sakuplja¢ dokumentacionog
materijala posveéenog historiji zdravstvene kulture, posebno u Bosni i
Hercegovini, iz ¢ega je proizasla njegova ideja o opravdanosti osnivanja
muzeja zdravstva. Pisao je o razvoju farmacije i izvorima za prouca-
vanje tradicijske medicine u Bosni i Hercegovini. Jedan je od osnivaca
Muzeja Jevreja u Bosni i Hercegovini, koji je otvoren 1966. godine.

Izradio je scenarij za uredenje muzeja zdravstvene kulture, s opisom
eksponata koji bi pripadali pojedinim periodima.

Tematsku strukturu uredenja muzeja podijelio je na sljedece perio-
de: kameno doba, ilirski period, rimski period, bosanska drzavna sa-
mostalnost, turski period, austrougarski period, Jugoslavija izmedu dva
rata, period narodnooslobodilackog rata, period Socijalisticke federa-
tivne republike Jugoslavije.

U drugom dijelu tematskog scenarija izlozbe u muzeju bili bi prika-
zani eksponati posveceni narodnoj medicini, etnofarmaciji, kulturi ziv-
lienja naroda i narodnosti u Bosni i Hercegovini, s posebnim prikazom
pocetaka razvoja oficinalne medicine, farmacije, stomatologije, veterine
i njima sli¢nih disciplina integriranih u razvoju navedenih disciplina na
nasem podrucju. Mr. Samuel Elazar stalno je ukazivao na neobradene
izvore historije medicine, na veliki broj tih izvora koji su zate¢eni na
nasem tlu, na evropskim i orijentalnim jezicima, a nisu ni prevedeni i,
takvi, nisu ni valorizirani u kulturi naroda i narodnosti Bosne i Herce-
govine.

Izvori za izuc¢avanje historije medicine, farmacije, stomatologije i ve-

terine nalaze se u brojnim privatnim i drustvenim bibliotekama i arhi-
vama u Bosni i Hercegovini. Medu njima se posebno isticu: Zemaljski

2 Original elaborata posjeduje autor.

muzej BiH u Sarajevu, Orijentalni institut u Sarajevu, Arhiv Bosne i
Hercegovine, Historijski arhiv Sarajeva, Gazi Husrev-begova biblioteka,
Historijski muzej BiH, Institut za historiju u Sarajevu, Biblioteka Zavo-
da za javno zdravstvo FBiH i brojni dokumenti i inventari u zavicajnim
muzejima.

Dr. veterine JaSa Romano je samo u Bosni i Hercegovini registrirao
109 ljekarusa, $to je bilo najvise, u odnosu na ljekaruse nadene u ostalim
republikama bivse Jugoslavije. O bogatstvu izvora posvecenih historiji
medicine govore radovi i prvog Kongresa istorije medicine, farmacije,
stomatologije i veterine, koji je odrzan u Sarajevu 1971. godine. Arhivi-
sti Drzavnog arhiva Bosne i Hercegovine’ upozorili su da su zdravstvo
i zdravstvena zastita bili u ZiZi interesovanja i predmet nau¢nog, struc-
nog, ekonomskog i uopce drustvenih istrazivanja te da, sa stanovista
historijskih prouc¢avanja i analiza, ova problematika nije dovoljno va-
lorizirana.

Radi lakseg pristupa i pronalaska izvora za prouc¢avanje historije me-
dicine, arhivisti su uradili kataloge po tematskim oblastima, a u Umjet-
nickoj galeriji BiH u Sarajevu prikazana je izlozba “Zdravstvo u BiH”.
Cilj ove izlozbe bio je prikazati razvoj zdravstvene djelatnosti u BiH od
osnivanja do 1995. godine.

Bilo je i ranijih pokusaja da se osnuje muzej ili pak odjeli posveceni
razvoju zdravstva. U sastavu biv$e Jugoslavije to su ucinili dr. Risto Jere-
mi¢ te dr. Krulj, u okviru Ministarstva narodnog zdravlja (1919).

Simpozij “Razvoj istorije zdravstvene i socijalne zastite u BiH”, koji
je odrzan u Sarajevu 1993. godine, u organizaciji Medicinskog i Farma-
ceutskog fakulteta te Asocijacije za interkulturne aktivnosti Izdavacke
kuce “Avicena”, takoder je potvrdio potrebu osnivanja muzeja zdravstva
u BiH.

3 Stimac, V., Sarié, S., Lovrenovié, K., Kujovi¢, M., HadZimehmedagié, S, Arhivska grada
kao izvor za izucavanje istorije zdravstva na podrucju BiH 1850-1965, Sarajevo, Arhiv BiH,
1985, sv. 33.

ZAKLJUCAK

Brojni dokumenti posveceni historiji medicine, stomatologije, far-
macije i veterine ¢ekaju na obradu, valorizaciju i izlozbeni pult u muzeju
zdravstva u Bosni i Hercegovini.

Historic¢ari medicine imali su u vidu pozitivna iskustva zdravstvenih
radnika na nasem tlu, koja se mogu i danas iskoristiti, u miru i vanred-
nim situacijama, u pruzanju zdravstvene zastite narodu.

Kulturna historija obogacena je radovima istrazivaca koji su pre-
zentirali pozitivna iskustva u rjesavanju nacionalne patologije naroda
u BiH i promovirali tradicijske vrijednosti primijenjene u organizaciji i
provodenju zdravstvene i socijalne zastite na nasem tlu.

Ocekivati je da ¢e se u buducnosti, osnivanjem muzeja zdravstvene
kulture u Bosni i Hercegovini, zastititi zdravstvena dokumentacija, in-
ventari i tehnologija koristena u proteklim periodima te prikazati ista-
knute li¢nosti koje su svojim radom unapredivale zdravlje naroda na
ovim prostorima.

Summary

THE UNFULFILLED WISH OF SAMUEL ELAZAR ON THE
ESTABLISHMENT OF A MUSEUM OF HEALTH CULTURE
IN BOSNIA AND HERZEGOVINA

Numerous documents dedicated to the history of medicine, dentist-
ry, pharmacy and veterinary medicine are awaiting processing, valori-
sation and an exhibition desk at the Museum of Health in Bosnia and
Herzegovina.

Medical historians had the positive experiences of health workers on
our soil in mind, which can still be used today in peace and emergency
situations in providing health care to the people.

Cultural history is enriched by the works of researchers who present-
ed positive experiences in resolving the national pathology of the people
in BiH and promoted traditional values applied in the organisation and
implementation of health and social protection on our soil.

It is expected in the future that the establishment of the Museum
of Health Culture in Bosnia and Herzegovina will protect health doc-
umentation, inventories and technology used in previous periods, and
show prominent personalities who, with their work, have improved the
health of the people in this area.

